Литератур лудмаш
ПРОГРАММЕ

Умылтарен возымаш

Литератур лудмаш предметын чумыр ойыртемалтше могыржо
Тунеммашын цель ден задачыже

Литератур лудмаш – тўналтыш школышто туныктымо тўн предмет кокла гыч иктыже. Шочмо марий йылмым нергелыме дене пырля тудо тунемшын шинчымашыжым ешара, уш-акылжым атыландараш полша да шўм-чон пояныкшым арун сескемдара. Литератур лудмаш урокышто тунемшын пашаже сайын кая гын, моло предмет денат йоча нелылыкым шижаш ок тўнал.

Литератур лудмаш урокышто тыгай цель-влак шындалтыт: 
– чын, икшырымын писын, умылен да сылнын лудаш тунемаш, книгам кумылын да йӧратен лудмашке куснаш, шкевуя ӧкымлыде лудаш тўналаш, лудмо негызеш шке кутырымо да возымо йылмым лывырташ;

– сылнымутым лудшыла, уым утларак пален налаш, творческий шўлышым кугемдаш; мутын сылнылыкым шочыктышо вийжым шижаш; туныктен шогышо, тыгак научный шинчымашым темлыше текст-влак дене пашам ышташ;

– сылнымутан текстын полшымыж дене тунемаш тўналше йочан кугу тўняште шкем кучен моштымо койышыжым печкалтараш,порылык дене осаллыкьм ойыркалаш, шуко йылман Российыште да вес эллаште ильше калыкын тўвыраштым пагалаш кумыландаш.

Литератур лудмаш урокын эн серыпле кўкшытан цельже: ушан-шотан лудшым шуарен кушташ. Лудмо негызешыже йоча тек шке шинчымашыжым умбакыже нӧлтен шога. Чыла тышке шуаш теве мо полшышаш: кажне кечын сайынрак да сайынрак лудын шогаш, лудмо алe колыштмо произведенийым умылымо йӧн-влакым пален налаш, могай у книга лекмым эскерен шогаш да шке гыч ойыркалаш, лудде кодшо кечыште каньысырлыкым шижаш.

Ончыктымо целъ-влакым шукташ манын, теве могай каштала гоч вончаш кўлеш:

1. Чын, икшырымьн писын, умылен да сылнын лудаш умбакыже туныкташ, мо лудмым ынлен шогаш, уш-акылым чын корно дене виктараш, утларак шонкалаш, шижаш, илаш туныкташ, а тидланже лудмашым да книгам пагалаш кумыландаш. Ученик тўрлӧ сынан книга дене палыме лийын шога гын, моло предмет денат пашажым саемден кертеш. Тунам тудо лудмашлан кӧра гына огыл, а у шинчымашым погышашлан кӧра книга-влакым ока, шке тўня умылымашыжым кугемда, шке кумылын тўрлӧ мутерым, справочникам кычалаш тўналеш.

2. Йылме лывыртыме пашам у кўкшытышкӧ нӧлталаш. Тидланже йоча мут шондыкшым сайынак пойдарышаш, марий писатель ден поэт-влакын сылнымутышт гыч кунар-гынат кўсынлышаш.

3. Сылнымут литературышто сўретлыме пўртўсын да илышын моторлыкшым, чеченлыкшым умылаш полша. «Шукерте огыл чолгыжшо шинчан чевер кече мемнам вўчкыш, а теве ынде шыжат толын шуо». А.Мичурин-Азмекей; «Содыки могае сае – ме тўняште илена» Г.Oяр. Тунемше-влак литературым живопись да музык дене танастарен ончалын кертыт: поэт ден писателъ-шамыч сылнылыкым мут дене тўрлат, художник-влак – чия дене, композитор-шамыч – сем дене. Марий автор-влак могай сылнештарыме йӧн дене пайдаланат, палемден кодыман. Тунемше-шамыч сылнештарыме йӧн-влакым ойлымаштышт, возымаштышт кучылташ кумыланыт гын, путырак сай лиеш.

4. Калык ойпого да сылнымут полшымо дене йоча-шамычын шўмешышт поро шонымаш ден волгадо шижмашым шытыктараш да вияндаш, ончыко илышлан шуарен шогаш. Сылнымутын воспитательный вийже изи огыл. Ош тўняште шкем кузе шот дене кучаш, мом ышташ ок йӧpӧ, a мом ышташ лиеш да кўлеш, илаш вийым мо пуа? – тыгай да моло  йодышлан вашмутым лудмо да лончылымо текстлаште муаш лиеш. 

Лудмаш урокын эше тыгыдырак сомылжат шагал огыл:

– марий писатель ден поэт-влак нерген уым пален налаш;

– тўрлӧ жанран произведений-шамычым ойыркалаш;

– лудмо да лончылымо сылнымутышто сўретлыме персонажын образшым лончылаш, сай але уда койышыжым аклаш;

– ойлымаш ден почеламутын ойыртемжым шижаш тўналаш;

– текстын сӧрал йылмыжым аклаш;

– порылан куан шижмашым, удалан келшыдыме койышым шочыкташ;

– мӧнгыштӧ книгам шкевуя лудмашке шуаш.

Литератур лудмаш программе тўн шотышто марий калыкын ойпогыжлан да сылнымут мастар-влакын мурсаскаштлан энерта. Тудо кугурак класслаште литературам тунеммашын тўналтышыже лиеш. Тунемме книгашке пурышаш текст-шамыч социальный, этический да эстетический сынан улмышт дене чумыралтыт. Нуно шочмо элым, калыкым, йылмым йӧратыше тукымым ончен куштымаште кугу суапым ыштышаш улыт.

Элнан ўшанле эрге ден ўдыр-влакшым шуарен куштымаште шочмо кундем, cap ден тыныс нерген сылнымутым лудмаш пале кышам кода. Тале писатель ден поэт-влакын возымышт, марий калыкын мунло ойпогыжо, тыгак тудын лўмлӧ енже, пайремже да модышыжо, илыш йўлаж нерген текст-влак кугу пайдам пуат. Мемнан пелен илыше пошкудо да финн-угор ешыш пурышо родо-тукым, руш да моло калык-влакын илышышт да сылнымутышт уш-акылыштым пойдара.

Мут мастар-влакын серымышт пўртўсым, илышым да пашан пайдалыкшым ужын да шижын мошташ, кумылым нӧлташ да шўм-чоным аруэмдаш полшен кертыт. Идалык жап-влак нерген лудмо годым икшыве сылнылык тўняште илышаш, тудын чонжо куанен юарлышаш.

Чыла классыште кажне тема почеш уш-акылым вияндаш, йылмым лывырташ, илышлан ямдылалташ кугу йӧн ышталтеш. Сылнымут шочмо йылмын ямже дене тўзлана. Тудын пылышнам шыматен йонталтше онгыржо уло. Кажне гласный але согласный йўкым чын каласен колташ туныктыде ок лий. Мут чондайымат эре пойдарен шогыман. Сылнымутышто вашлиялтше чаткан да мастарын чонымо предложенийым молан лончылаш да шке кутырымашке але серымашке пурташ огыл? Ойлымашын чоналтмыжым, ужаш-влакын икте-весышт дене кылдалтмыштым, почеламутын размержым, тудын музыкла йонгалтмыжым молан эскераш огыл?

Сылнымут шкенжын чеченлыкше дене одарлана. Йылмым лывырташ мастарын кучылтмо ойсавыртыш, сӧрастарен каласыме шомак-влак кугун полшат. Садлан танастарымашым, эпитетым, метафорым, гиперболым да молымат йоча-влаклан палдарен кодаш кўлеш. 

Лудаш да сылнымут лончылаш урокын утларак жапше (30 -35 минут) ойыралтшаш.

Произведенийым лончылышыла, тунемше-влак текстын тўн шонымашыжым муын моштышаш да ужаш-влак кокласе логический кылым рашемдышаш улыт. Герой-влакын пашаштым, койыш-шоктышыштым аклаш, персонажын молан тыге але вес семын ыштымыж нерген шке шонымыштым луктын ойлаш тўналыт. Текстлан пенгыдын энертен, литературный геройын образшым лончылыман. Посна персонаж нерген автор мом да кузе возен, лудын кодыман да геройын образшым иктешлыман. Лач тыге шоктмо годым икшывын кӧргешыже, ушешыже эн суапле шонымаш-влак ылыжшаш улыт. 
Сай книга дене кылым кучыдымо ен пиалдыме лиеш. Изишт годым лудаш огына кумыланде гын, туныктымо йочана-влак куандыме радамыш логал кертыт. Тыге ынже лий манын, лудмо южо текстым инсценироватлаш келша. Ик произведенийым тунемше-влак модын ончыктат, весым роль дене лудын пуат, кумшым герой лўм дене каласкален кодат. Произведенийым умбакыже шуен але ойлымаш ден йомакым шке гыч шонен каласкалыкташ пайдале.

Лудмаш урок марий да руш йылме, природоведений, труд, музык, изоискусство урок-влак дене чак кылдалтеш. Музык ден изоискусство урок-влак нерген посна палемден кодаш кўлеш. Лудшаш южо текстлан марий композитор-влакын семым келыштарымышт нерген ончыктыде кодаш огеш лий. Художник-влак марий сылнымут деч ӧрдыжтӧ огыт шого. Писатель ден поэтна-влакын портретыштым, южо текстлан сўретым лач нуно ыштеныт. Лудмаш урокышто композитор ден художник-влакын произведенийыштым кучылтмына дене текст ешартыш шулдырым налеш.

Урокышто гына лудмо ок сите. Йоча-влак мӧнтыштӧ ятыр марла книгам, «Ямде лий» ден «Марий Эл» газетлам, «Кече» журналым лудын шогышаш улыт. Мо логалын, тудым ынышт луд манын, лўмынак внеклассный лудмаш манме але мӧнгыштӧ лудмым виктарыме урок эртаралтеш. Тиде уроклан жап программыште ончыктымо шагат гыч налалтеш. I классыште арнян ик кечысе урокын кокымшо ужашыже ойыралтеш. II-IV класслаште тылзыште ик внеклассный лудмаш урок темлалтеш.

Литератур лудмаш урокын лектышыже

Колыштмаш (аудирований). Йўкандыме ойым але вес енын лудмыжым колыштын да колын моштымаш.

Лудмаш. Темлыме кугытан да жанран текстым лудмашын молан кўлмыжым да кузе лудшашым (икымше гана шкалан пален налаш але ойыркален лудаш) рашемдымаш. Шўлышым чын пайлен, йўкым иземден-кугемден, вичкыжемден-кўжгемден, шуйдарен-кўчыкемден лудмаш, кажне йўкым раш каласымаш (дикций). Лудшыла, логический паузым, ударенийым да интонацийым эскерымаш.

Кутырымаш. Коктын але шукын кутырымо годым тыматлын мутланымаш, йодыш-влакым пуэн моштымаш. Шке ойлымо годым (монолог) сылнештарыме йӧн-шамыч дене (танастарымаш, метафор да молат) пайдаланыман, шке шонымашым мут дене тўрлыман, кутырымашым мастарын чоныман да вес енын ойлымаштыже тўн шонымашым ойырен моштыман.

Возымаш. Сылнымутым лудмо негызеш каласкалымаш, описаний да шонкалымаш сынан текстым возымаш; сўрет почеш изирак сочиненийым серымаш; колыштмо ойлан але лудмо текстлан аклыме мутым (отзыв) возымаш.

Лудмашын тўрлӧ шӧрынжӧ. Ойлымаш почеламут, басня, тыглай статья-влак дене паша. Тидын годым тыгай моштымаш шуаралтшаш: сылнымутышто да научно-популярный сынан текстыште кучылтмо сылнештарыме йӧн-шамычым ончыктымаш; авторын возымаштыже мо-мо сўретлалтмым радамлымаш; писательын шкенжын кузе шонкалымашыжым тогдайкалымаш; текстыште ончыктымо эн рўд шонымашым рашемдымаш. Ученик книган шинчымаш памаш улмыжым умылышаш. Ынде тудо шкежат тунемме, сылнымутан да справочный книга-влакым ойьркалышаш: молан манаш гын, икшывылан пӧлеклыме литератур библиотекыште пеш шуко тÿрлӧ улыт. Мӧнгыштӧ шке гыч лудшаш книга-влак программыште палемдалтыныт. Туге гынат йоча шке кумылын вес савыктышымат лудын сена. Но тидын деч ончыч туныктшын канашыжым налшаш.

Молан?  Ийготлан келшыдыме книгам лудмын суапше уке.

Тунемше мом лудшаш. Мӧнгыштӧ могай книга-влакьм лудаш кўлмым 

кажне класслан темлыме списке ончыкта. Тыште книган сӧраллык да шўм-чон поянлык тўняшке нангайышашыштым шотышко налме. Ойырымо книга-шамыч тема да жанр шот денат тўрлӧ улыт. Ийготлан келыштарыме амал дене нуно класс еда шелалтыныт. Внеклассный лудмаш урок-шамыч шагал эртаралтыт, туге гынат ученик-влак эре лудын шогат. Тыгодым мом да кузе лудмыштым туныктышо эскерен да вуйлатен шогыде ок керт.

Литературоведческий ямдылалтмаш. Литературын тўрлӧ жанрже: ойлымаш, почеламут, басне, научно-популярный статья (кугурак класслаште: повесть, поэме, драме да молат). Йылмыште кучылталтше сылнештарыме йӧн-влак танастарымаш, метафора, гипербола да молат.

Лудмо негызеш эртарыме творческий паша. Лудмо да лончылымо сылнымут йочан тунеммаштыже творческий кышам кодышаш. Лудмаш урокышто налме шинчымашын саскаже кузе палдырнен кертеш? Роль дене лудмаште, сценкым модын ончыктымаште тунемшын умылымашыже утларак почылт сена.
Текстым ученик кузе умылен, тидым тудо мут дене сўретлымаште ончыктен кертеш, лудмо текстын содержанийжым тўрлын-тўрлын каласкалымаш пайдале: герой лўм дене, писатель лўм дене, вес персонажын лўмжӧ дене авторын серымыжлан энертен, йоча тыгайрак текстым шке гычат чонаш тўнал кертеш.

Литератур лудмаш предмет туныктымашын кÿлешлыкше Литератур лудмаш урокын пайдаже аклаш лийдыме: тудо тунеммаштат, шкем илышлан шуарен куштымаштат ўшанле ошкыл лийын да лийшаш. Сылнымутын юзо вийже мучашдыме. Лач тудо тачак ок палдырне гынат, йоча-влак дек эркын-эркын миен шуэш; садыгак ученик-влакын уш-акыл вияндыме да шуарыме корныштак лиеш.

Литератур лудмаш урокышто икшыве шочмо калыкнан эртыме корныжым, тўвыражым, йўлажым, этический да эстетический поянлыкшым пален налеш. Тиде веле огыл. Мемнан пелен тыгаяк шотан вес калык-шамыч илат да тыршат. Умбакыракат ончалаш лиеш. Тўнямбалне эшеат шуко калык уло. Кажныжын ятыр сай могыржо вашлиялтеш. Шке да вес калыкым аклыме да умылымо шижмаш изинекак нерештшаш да иланышаш.

Сайын лудмаш чыла моло предметам сенымаш дене тунеммашын негызшак лийын кодеш. Садлан удан лудмаш деч кузе-гынат вашкерак коранман. Лудмаш урок келгынрак да келгьшрак шонкалаш таратышаш. Сылнымутым лудшыла, чын ден шоя, поро да осал, ўшанле лиймаш ден ондалымаш нерген тек йоча утларак вискала Лудмо да лончылымо произведений эсогыл йўштӧ шўманрак йочан кумылжымат кунар-гынат сымыстарен кертеш. Персонажын сенымашыж годым йочан куаныме, а ойгыш логалмыж годым чаманыме шижмашыже (сопереживаний) тарвана гын, урок арам эртен манаш ок лий. Икманаш, литератур лудмаш урокышто шинчымашым погышо ученик, вес еным умылен, калык да эл ончылно шке порысшым шижын, шке койыш-шоктышыжым чын да поро корно дене виктарен сена. 

Литератур лудмаш урокын лектышыже могай лийшаш

Ушан-шотан айдемым шуарен куштымашым шотьшко налаш гын, литератур лудмаш урокышто тунемме негызеш теве мо рашемдалтшаш:

– сайын тунеммаште да шкем умбакыже вияндымаште лудмашын кугу полышыжым шижын шогымаш;

– тўня илышым да шкемым шке пален налаш манын, эре лудын шогаш кўлмым ушышто чарныде кучымаш;

– Марий Элысе, Российысе да вес элысе кугезына-влакын пӧлеклыме уш-акыл поянлыкышт дене палыме лиймаш;

– сылнымутан произведений сымыктышын посна ужашыже манмым умылымащ;

– сылнымутым тичмашнек авалтен налын вашлиймаш;

– сылнымутым уло шўм-чон дене умылаш тыршымаш;

– шке шонымым шот дене почын пуымаш да вашмушланыше енын: ушпогыжым пагалымаш.

Урок деч посна моло годым литератур урокын лектышыже могай лийшаш:

– кўлеш шинчымашым пален налаш манын, тўрлӧ книга ден справочниклаште але интернетыште келшыше материалым шкевуя кычалмаш;

– сылнымутан текстым лончылымо да умылтарыме годым тудым логический ужаш-влаклан шелeдымаш, планам чонымаш, сылнештарыме йӧн-шамычым муын палемдымаш,  шке шонымашым умылтарен да негызлен моштымаш;

– шкенан йырысе тўня дене вашкелшымаш кылым кучымо правил ден йӧн-шамычым умылен налмаш;

– обществыште пенгыдемдалтше шкем кучымо шотышто правил-влак дене палыме лиймаш;

– весе-шамыч дене вашкыл кучымо негыз-влакым палымаш, группышто, тўшка пашаште шкем кучен моштымаш.

Лудмашын шкенжын саскаже тыгай лийшаш:

– сайын да умылен лудмаш кўкшытышкӧ шумаш;

– тўкнылде лудмашке куснымаш, колыштмо але лудмо текстым умылымо йӧн-шамычым палымаш;

–шкем ушан-шотан, творческий шўлышан лудшылан шотлымаш;

– произведенийысe персонаж але событий нерген каласкалымаш сынан тыглай текстым шке гыч чонен моштымаш, план почеш содержанийым шке гыч каласкалымаш, шонкалымаш да описаний йӧршан повествовательный текстым чонымаш;

–тунемме почеламутым наизусть каласымаш, ученик, тыгак ача-ава да туныктышо-влак ончыко изирак увертарымаш да ойлышаш шомак дене лекшаш.

Кутырымо да лудмо пашан тўрлӧ лиймыже
Аудирований (колыштмаш)

Йўкандыме ойым колыштын умылымаш. Тудым йолташет каласа але иктаж-кӧ книга гыч лудын ончыкта. Йўкандыме ойышто мо нерген ойлалтмым тӧр да чын умылымаш, колыштмо произведенийын содержанийже почеш шындыме йодыш-шамычлан вашештен моштымаш, текстыште сўретлыме событий-влакым почела радамлымаш, каласкалымаш могай амал дене чоналтмым рашемдымаш, колыштмо произведений почеш келшыше йодышым пуэн моштымаш.

Лудмаш

Йўкын лудмаш

Слог дене лудмаш гыч эркын-эркын коранмаш. Лудмо писылыкым ешарен шогымаш. Программыште ончыктымо нормым шуктымаш. Кажне йўкым раш, пенгыдын каласымаш, лудмын содержанийже дене келшышын интонацийым вашталтылмаш Чарнышпале дене келшышын йўкым алмаштымаш. Текстын тўрлӧ улмыжым шотышко налын, интонацийым вашталтыме дене палемдымаш.

Шке семын лудмаш. Келшыше кугытан да жанран произведенийым шке семын лудмеке, тудын тўн шонымашыжым рашемдымаш. Могай тўрлӧ лудмашым кучылтметым рашемдымаш: шымлымаш, палдарымаш, ончал лекмаш, ойыркалымаш. Текстыште шкалан кўлшӧ материалам мумаш. Тўрлӧ лудмашын ойыртемжым шотыш налын умылымаш: ик вере факт гына ончыкталтеш, вес вере радамлен суретлымаш кучылталтеш, кумшо вере ешарен умылтарымаш вашлиялтеш.

Тўрлӧ текст дене ышталтше паша.  Тўрлӧ сынан текст улмо нерген тўн умылымаш: сылнымутан, туныктымо сынан да научно-популярный. Икте-весыштым танастарымаш. Могай амал дене тўрлӧ текст кучылталтмым рашемдымаш. Калык ойпогышто вашлиялтше текст-шамычын ойыртемышт.

Текстым тыглай чумырымо предложений-влак деч ойырен мошташ тунеммаш. Книган вуймутшылан да сўретшылан энертен, мо нерген лийшашым тогдайымаш.

Текстьште мо нерген ойлалтмым да тўн шонымашыжым шкевуя палымаш, текстым смысл шот дене ужаш-влаклан шеледымаш, нунылан вуймутым пуымаш. Тўрлӧ сынан информаций дене пашам ыштымаш.

Тўшкан канашымашке ушнымаш: йодышлан вашештен моштымаш, тема почеш шке шонымашым каласымаш, йолташ-шамычым ойлымыштым колышт моштымаш, кутырымо коклаште шке гыч ешартышым ыштымаш. Шке ойлымаште мoraй книгалан энертымым, могай сўрет-влак дене пайдаланымым увертарымаш.

Библиографический культур. Книга – сымыктышын ик шӧрынжӧ. Книга – кўлешан шинчымашым пӧлеклыше памашшинча. Марла лекше первый книга-влак. Нуным Санкт-Петербургышто, Озаныште, Москошто, Вяткыште савыкташ тўналмаш. Сылнымутлан пӧлеклыме, тунемаш келыштарыме да справочный сынан книга-шамыч. Книган ужашыже-влак: вуйлымаш, титульный ластык, книган кўчык содержанийже, cўрет-шамыч. Книган тўжвал тўсшым ончен, тудын сўрет-влакшым эскерен, научный але сылнымутан улмыжым тогдайымаш.

Книган (савыктышын) тўрлӧ лиймыже: ойлымаш але почеламут савыктыш, тўрлӧ авторын возымыштым чумырышо книга, журнал але книга сынан газет, тўрлӧ мутер, справочник, энциклопедий.

Темлыме списке почеш але библиотекысе картотек почеш йочалык книгам шке ойырен налмаш. Алфавитан каталог дене пайдаланымаш. Йочалан келыштарыме мутер да справочник-влак дене шкевуя пашам ыштымаш.

Сылнымутан текст почеш паша. Произведенийын вуймутшым умы-лымаш, тудын содержанийже дене келшымыжым шекланымаш. Сылнымутан произведенийын ойыртемжым рашемдымаш,тидлан кӧра тудын йылме сӧраллыкшым ончыктымаш. Калык ойпогышто марийын велe огыл, а тўнямбалсе чумыр калыкын шке койыш-шоктышым виктарыше правилже- влакын ончыкталтмыштым сайын умылымаш.

Лудмын содержанийже дене келшышын могай койыш-шоктышан ен  лийшашым умылымаш, текстыште ончыктымо герой-шамычын шкеныштым молан тыге але вес семын кучымыштым лончылымаш, персонаж-влакын койышыштым мораль нормо дене танастарымаш. Марий литературышто да моло калыкын сылнымутыштышт «Шочмо Эл», «шке шочмо мландым йӧратымаш» умылмаш кузе сўретлалтмым эскерымаш. Тўрлӧ калыкын ойпогыштышт икгайрак тема, шонымаш, герой-влак улмым шижмаш. Текстыште кучылтмо сылнештарыме йӧн-влакым кўсынлымаш, мут-шамычым кучылтмо ойыртемым аралeн кодымаш, сўретлан энертен каласкалымаш.

Текстысе оылнештарыме йӧн-шамычлан энертыме негызеш герой-влакым мут дене сўретлен ончыктымаш. Геройым але событийым ончыктышо мутым але ойсавыртышым муын лудмаш. Герой молан тыге ыштен, тыге ышташ тудым мо таратен – содержаний почеш келшышын вашештымаш. Персонаж-шамычын койышыштым вес произведенийысе герой-влак дене икгайрак але йӧршын вес тўрлӧ улмьштым танастарымаш. Авторын шке геройжым кузе аклымыжым текст лончылымо негызеш, келшыше ужашым верештме але персонажлан пуымо лўм дене тогдайымаш.

Геройын тўжвал тўсшым да кӧргӧ шижмашыжым лончылымаш. Персонажын портретше, мом ьштымыжым да шкенжым кузе кучымыжым шотышко налын, могай койыш-шоктышан, кумылан улмыжым рашемдымаш. 

Сылнымутын рўдӧ шонымашыжым тўрлын каласкалымаш тўрысын, кўчыкын але ойыркален.

Текстым тўрыс каласкалымаш: лудмо ужашын тўн шонымашыжым рашемдымаш, рўдӧ да энертышаш шомак-влакым ойырымаш, вуймутым пуымаш, ужашым кўчыкын каласкалымаш; текстым ужаш-шамычлан шеледымаш, ужаш-влакын да чумыр текстын тўн шонымашыжым ончыктышо ужаш-шамычлан да чумыр текстлан вуймутым пуымаш, вуймутым назывной предложений семын чонымаш (тудым йодышан предложений семынат чонаш лиеш, тунемше шкеат вес вуймутым муын кертеш).

Темлыме ужаш почеш шкевуя ойыркален каласкалымаш: геройлан характеристикым пуымаш (тидлан верчын герой нерген возымым ойыркален лукман, действий кушто каен шогымо верлам текстыште шерын налман). Икгайрак ситуациян да героян, тыгак икгайрак шижмашым лукшо лудмо да лончылымо произведений-влакым икте-весыпгт дене танастарымаш.

Тунемме, научно-популярный да моло текст дене паша. Произведенийын вуймутшым умылымаш, тудын содержаний дене кузе кылдалтмыжым умылтарымаш. Тунемме да научно-популярный текстын ойыртемышт. Изирак текстым але ужашым колыштмеке, тыгак лудмеке, йомакын, ойлымашын, эше туштен каласыме текстын ойыртемыштым умылымаш. Тўрлӧ текстым лончылымо годым персонажын молан лач тыге, а вес семын огыл ыштымыжым аклымаш. Текстын тўн шонымашыжым рашемдымаш. Текстым ужаш-влаклан шеледымаш. Текстыште улшо тыгыде тема-шамычым палемдымаш. Текстыште кучылтмо рўдӧ да энертышаш мут-влакым ойырымаш. Текстым угыч чонымо годым радамлымашым эскерымаш: тўналтыш ой (тезис), ўшандарен каласкалымаш (доказательство), мучаш (иктешлымаш). Тўн мут-шамычлан але схемылан энертен, текстым угыч чонымаш. Текстым тўрыснек каласкалымаш. Текстым иземден каласкалымаш (текстын тўн шонымашыжым ойырымаш).

Кутырымаш (весе дене мутланыме годым шкем тыматлын кучымаш).
Коктын але шукын мутланыме годым кутырымашын тўн йӧн улмыжым умылымаш.

Тыгай мутланымашын ойыртемже: йодыш-влакым умылаш, нунылан вашмутым пуаш, текст почеш шкеат йодышым темлаш. Йолташетын ойлымыж годым коклаш пураш сӧрал огыл. Шке шонымым тыматлын ўшандарен каласаш тыршыман. Тидлан верчын негызлыме шот дене текст гыч ужашым ончыктыман але шке опытет гыч пример дене пенгыдемдыман. Класс деч ӧрдыжтӧ улмо годым, кутырышыла, шкем шыман кучыман. Тидын шотышто марий калыкын ушан ойӧрӧ-влакшым шарналташ кўлеш.

Мутвундым пойдарыме паша: вончештарыме да шуко значениян шомак-влак дене сомыл, мут поянлыкым эн кўлешан шомак-шамыч дене ешарен шогымаш.

Шке кутырымаш (монолог) – ойлаш полшышо ик йӧн. Авторын текстше але темлыме тема noчеш, йодыш-влаклан вашештен, кўчыкынрак каласкалымаш. Каласкалымаштe текстын тўн шонымашыжым йомдараш ок кўл. Сылнымутан, тунемме (учебный) але научно-популярный сынан текстын ойыртемжым шотышко налын, лудмо але колыштмо произведенийын содержанийжым почын пуымаш. Кеч шке илышыште, кеч сылнымутан произведенийым лудмо але кеч чапле сўретым ончымо негызеш ылыжше шарнымашым повествований, описаний да шонкалымаш сынан ойлымаште каласен ончыктымаш. Шке каласкалымашлан планым шке чонымаш. Шке чонымо каласкалымаште сылнештарыме йӧн-влакым (танастарымаш, антоним, синоним, метафор) шке гыч чумырымаш да кучылтмаш.
Лудмо произведенийым шуйымо семын шке гыч содержанийжым умбакыже ешарымаш, текстын южо ужашыжым шке гыч вашталтымаш; темлыме почеш але сўрет негызеш изи сочиненийым ямдылымаш.

Тунемше мом лудшаш

Марий да моло калыкын ойпогышт. Марий писатель-влак С.Чавайнын, Шабдар Осыпын, М.Шкетанын, Н.Мухинын, М.Казаковын, И.Осминын, Йыван Кырлян, А.Бикын, М.Майнын, Б.Даниловын, В.Ивановын, Б.Даниловын, В.Сапаевын, В.Колумбын, Ю.Артамоновым, В.Регеж-Горохозын да молынат сылнымутышт. Руш да вес элласе автор-шамычын возымышт.

Тўрлӧ книга: историйым сўретлыше, приключений сынан, фантастика шўлышан, деловой шотан, справочник ден энциклопедий, «Кече» йоча журнал, «Ямде лий», «Й³мд¿ ли» йоча газет-влак.

Икшыве утларакше тыгай книга-шамычым лудшаш: тўрлӧ калыкын ойпогыжо, шочмо эл, пўртўс да шкешт нерген, вольык да янлык, уда да сай нерген, мыскара текст-шамыч
Литературоведческмй ямдылалтмаш (практический паша дене  кылдалтеш)

Туныктышын полышыжлан энертен, лудмо произведенийыште могай сылнештарыме йӧн-влак  кучылтмым ончыктымаш: танастарымаш, эпитет, метафор, антитез, гипербол; молан кучылтмым рашемдымаш.

Литератур умылымаш-шамычым ойыркалымаш: сылнымутан произведений (научно-популярный текст огыл), персонаж-влакын образышт, мут мастарлык, 

автор (писатель, поэт), текстын содержанийже, мо нерген ойлалтеш (тема). Произведенийыште сўретлыме герой: тудын портретше, кутырымо йылмыже, пашаже, шонымашыже; авторын (писательын) шке геройжым аклымыже.

Тўрлӧ ойпогын чоналтме ойыртемжым умылаш тўналмаш: каласкалымаш (повествований) утларакше ойлымашыште кучылталтеш; пўртўс сўрет, портрет, интерьер, мутлан, пӧрткӧргӧ - описанийыште, геройын шкет каласыме ойжо але коктын, тыгак шукын мутланымаш – шонкалымашыште (рассуждений). Прозо да почеламут семын возымо сылнымут: нуным пален налмаш да ойыркалымаш, почеламутышто ритм, рифма, поэтический образ улмо нерген умылтарымаш.

Калык ойпогым да писательын возымо сылнымутшым ойыркалымаш.

Жанр шотышто произведений-влакын тўрлӧ лиймышт. Калык ойпогын тўрлӧ йӧнышт: калыкмут, тушто, йомак, мыскара, аза малтыме муро, ойӧрӧ. ончыктымо ойпогым палымаш да ойыркалымаш. Тўрлӧ йомак-шамыч: вольык да янлык нерген, бытовой, юзо (волшебный). Йомакын сылнымут ойыртемже: могай мут да ойсавыртыш-влак кучылталтыт, кузе тўналеш да мучашлалтеш, мо кум гана вашлиялтеш, кузе поро вий осалым сена. Писатель-шамычын серыме йомакышт.

Ойлымашын, почеламутын, басньын жанр шотышто ойыртемышт, чоналтме радамышт да сылнештарыме йӧнышт.

Сылнымут негызеш тунемше-влакын ыштыме творческий пашашт 

Сылнымутан текстым умылтарен рашемдымаш: роль дене лудмаш, модын ончыктымаш; мут дене сўретлымаш, деформированный текст дене ышталтше тўрлӧ  паша-влакым палымаш да нуным кучылтмаш (молан тыге, а вес семын огыл ьштымым, тыгак событий-влак кузе радамлалтмым рашемдымаш); сочинений сынан изложенийым возымаш, лудмо да лончылымо произведений почеш, художник-шамычын сўретлымышт, тыгак текстлан келыштарыме учебникысе сўрет-влак але шке шонымаш негызеш текстым чонымаш Ш класс

Литератур лудмаш да йылмым лывыртымаш 

Мом лудман

Калык ойпого. Марий да моло калыкын ойпогышт: йомак, муро, тушто, калыкмут, калык пале да мыскара.

Тыге ышташ ок йӧрӧ, а тыге лиеш да кўлеш. Сайым да удам ойыркалаш полшышо сынан почеламут ден ойлымаш-влак. Йоча-влакын тунеммаштышт, ваш-ваш келшымаштышт, пайдале тўшка паша ыштымаштышт, икте-весылан полшымаштышт сай да удам ончыктымаш.

Элем пелен. Марий Элын илышыж гыч странице-влак. Марий кундемын ошкылжо, пашам йӧратыше калыкше; лўмлӧ енже-влак нерген почеламут, ойлымаш да статья-влак.

Паша – илыш негыз. Кугыен-влакын пашашт, тўрлӧ профессийышт, икшыве-влакын вий шутымо пашашке ушнымашышт нерген сьшнымут.

Пўртўс муро. Идалык жап-влак, шочмо пўртўс, кундемыштына ашныме вольык да илыше янлык-влак нерген почеламут, ойлымаш, статья-влак.

Пошкудо калык-влак. Руш, татар, чуваш да башкир калыкын сылнымутышт. Нине калыкын писатель ден поэтыштын мурсаскашт. Калык коклаште келшен илымашын кугу вий улмыжым ончыктымаш.

Аваем, аваем. Ныжыл кумылан ава-влак, нунын шке шочшышт верч тыршымышт да тургыжланымышт нерген почеламут, ойлымаш ден калыкмут-влак. Ешыште да пашаште тыршыше ўдырамашлан пӧлеклыме моктеммут.

Тыныс лийже тўнямбалне. Армий, кугу cap годым фронтышто, тылыште калык-влакын патырлыкым ончыктымышт, кызьггсе жапыште тыныслык верч шогымаш нерген сылнымут.

Лўмлӧ марий писатель-влак. М.Шкетанын, О.Шабдарын, К.Беляевын, М.Казаков ден И.Осминын сылнымут аршашышт.

Внеклассный лудмаш. Внеклассный лудмаш урок тылзылан икте эртаралтеш. 9 шагатым кучылтмеке, классный лудмашлан 58 урок кодеш. Урокышто «Ший онгыр» (В.Б.Исенеков ден М.Г.Леонтьева ямдыленыт) книга кучылталтеш. Адакше угыч лекше книга-влак дене палдарыман да шке гыч лудаш кумыландыман.

Тунемше-влак книган вуймутшо, титульный листше, ончылмут ден кошартышмутшо, аннотацийже дене палыме лийыт. Тыге лудмо деч ончычак книгаште мо нерген возымым тогдаяш тўналыт. Эше автор могай книгам серен, шуко писатель кокла гыч ик темыланак кӧмыт возат, темлыме темылан книгам кузе ойырен налаш, библиотекысе картотек дене кузе пайдаланаш – чыла тидым палаш внеклассный лудмаш урокышто туныктат.

Кўрылтде кутырымаш. Лудмо текстым логический ужаш-влаклан шеледымаш. Посна ужашын, тыгак пўтынь ойлышашын содержанийже гыч эн кўлешым ойырен лукмаш. Лудмеке, планым ыштымаш, туныктышын полшымыж дене кўчыкемден каласкалымаш.

Каласкалымашке антоним ден синонимым пуртымаш, сылне ойсавыртыш дене пайдаланымаш: танастарымаш, сылнештарыме определений, вончештарыме значениян мут.

Наизусть тунемшаш почеламут-влак

Шабдар Осып. Кече, сай юж, яндар вўд. 

И.Ocмин Курымеш йӧратена.

В.Сави. Паша.

М.Казаков. Марий мландына. 

Йыван Кырля. Шошо кече шырата.

A. Бик. Партизанка Ольга Тихомирова.
B. Колумб. Шырчыкна. 
И.А.Крылов. Шудышырчык ден Кутко.

М.Майн. Шочмо йылме.
Ю. Чавайн. Декабрь.

Д.Исламов. Шыже чия. 

 А. Букетов. Ава 

 А Федоров. Йӧратем мый сылне телым.

Тунемме ий мучаште йоча мом палышаш да ыштен моштышаш

Палыдыме текстым ик минут жапыште икымше пелий мучаште 55-60 мутым лудын шуктышаш, кокымшо пелийыште – 60-70 шомакым;

– лудмо годым сылнылык верч тыршышаш: логический паузым, ударенийым да интонацийым эскерышаш;

– текстын содержанийжым тичмашын але ойыркален каласкалышаш;

– геройым сўретлен ончыктышо мут ден ойсавыртыш-влакым палемдышаш;

– лудмо текст почеш планым чонышам да содержанийым кўчыкын каласкален пуышаш;

– лудмо почеш шке шонымашьш пентыдемдаш манын, текст гыч ужашым лудын ончыктышаш;

- сылнымутысо геройын образшым лончылаш тўналшаш: персонажым автор могайым сўретлен, геройын илышыж гыч мо пале, персонаж могай, койыш-шоктышыжо пашаштыже, шонымаштыже да йылмыштыже кузе коеш, авторлан шкаланже геройжо келша але уке;

- герой нерген шке шонымашыжым каласен кодышаш але сочинений семын возен ончыктышаш;

- темлыме списке почеш, картотек дене пайдаланен, книгам библиотекыште шке ойырен налшаш да лудшаш;

– 13 почеламутым  наизусть палышаш.

Тунемме ий мучаште йоча мом палышаш да ыштен моштышаш

Икымше пелий мучаште палыдыме текстым тичмаш мут дене чын, умылен да сылнын лудын пуышаш, 1 минутышто 75-80 шомакым шукгышаш, кокымшо пелийыште – 80-85 мутым;

· йўкынат да шкевуят утларак да утларак лудын шогышаш;

· лудмын тўн шонымашыжым шкевуя кычалаш тўналшаш;

· тўрлӧ произведенийыште герой-влакын койыш-шоктышыштым танастарышаш, икгайлыкым да ойыртемым мушаш;

· тўрлӧ авторын ик темылан возымо сылнымутыштым танастарышаш;

· III классьшгге тунемме сылнымутан произведенийласе герой-влакын образыштышт лончылаш тўналме пашам умбакыже шуйышаш; почеламутласе поэтический образ-влак дене палыме лийшаш;

· мыскара шўлышан сылнымутым умылышаш;

· произведенийын жанр ойыртемжым рашемдышаш;

· туныктышын темлымыж почеш да шке кумылын «Ямде лий» газетым, «Кече» журналым лудын шогышаш; 

- 14 почеламутым наизусть палышаш (4 ий жапыште 60 наре, почеламут погынышаш).

Мӧнгыштӧ лудшаш книга-влак
III класс

Айста лудына /А.Н. Клюкина, В.Б.Исенеков, П.Л. Луков ямдыленыт. 1975. 

Артамонов Ю.М. Изи Вичу. Ойлымаш-влак. 1975. 

Бик А.И. Аршаш. Поэме-влак. 1968.

Бояринова В.И. Кўдыронгыр кугыжаныш. Йомак-влак. 1974. 

Горохов А.М. Шӧртньӧ ате. Йомак. 1980.

Горный И.И. М¿нь тыменям. Лыдышвл³. 2006.

Данилов Б.Г. Шошо пеледыш. Почеламут-влак. 1982.

                        Разведчик. Ойлымаш-влак. 1961.

Егоров Н.П. Туан элн³, т¿л³т мырем. Лыдышвл³. 2003.

Егоров Я.М .Мўкш. Мужыр муторланге. 1994.

Зайникаев А.Ш. Поро паша Ойлымаш-влак. 1975.

Казаков Н.И. Эрикын каникулжо. Повесть. 1966.

Колумб В Х. Йўд кушто ила? Почеламут-влак. 1974.

Косоротов В.Н. Чевер кенеж. Изи рвезын илышыж гыч ойлымаш. 1961.

Краснов З.А. Йошкар сўрет. Почеламут-влак. 1976.

Крылов В.В. Вўдшўдыр. Ойлымаш-влак. 1989.

Лекайн Н.С. ӧрыктарыше лыве. Ойлымаш-влак. 1958.

Майн М.С. Кўтўчын ўдыржӧ. 1977.

Мичурин-Азмекей А.С. Пўртўс муро. Ойлымаш-влак. 1981. 

Новиков А.Л. Изолыкышто. Почеламут-влак. 1988.

Нӧнчык патыр. Марий калык йомак. 2007.

Осмин И.И. Поро кече. Почеламут ден муро-влак. 1963.

Пет Першут. Кутко сўан. Йомак. 1984.

Соловьев Ю.И. Пиалан кайык еш. Ойлымаш-влак. 1994.

Толстой Л.Н. Кечан изолык. Ойлымаш-влак./ В.Н. Косоротов кусарен. 1966.

Федоров А.Ф. Юзо тоя. Йомак-влак. 1986.

Чалай В.Ф. Ямет ден Тоймет. Йомак. 1960.

Ший онгыр /В.Б. Исенеков ден М.Г.Леонтьева ямдыленыт.

Юзыкайн А.М. Эрвел марий йомак. 1964.

Якимов М.И. Шольым ден шўжаремлан. Почеламут книга. 1971 Литератур лудмаш дене тыгайрак тематический планированийым темлаш лиеш

	Мо тунемалтеш
	Тематический планирований
	Тунемше мом ыштен кертеш

	Колыштмаш

	Йўкандыме ойым колыштмаш, тудын содержанийжым тӧр умылымаш. Колыштмо произведенийын содержанийже почеш йодыш-влаклан вашештен моштымаш Текстыште тўн сюжетный линий виянме радамым рашемдаш Сӱретлыме персонаж-влак мо дене ойыртемалтыт, автор нуным могайым ончыктен, радамлен кодымаш. Сылнымутан произведенийын жанржым лўмдымаш.


	Калык ойпогым колыштмаш, мо нерген каласкалымым умылымаш. Йомакысе герой-влакым лончылымаш: сай але уда койышан улыт, Кузе сўретлен ончыкталтыныт.

Поэтический произведений–влакым колыштмаш. Ученик-влакыншўм-чон юарлыме татышт.

Прозаический текст-влакым колыштмаш. Тўн  содержанийым умылымаш, рўдӧ герой-влак дене  палыме лиймаш.

Сылнымутан произведений-влакын жанрышт.

Учебный сынан текстым умылымаш: цельже, тўрлӧ заданийже-влак. 

Научно-популярный текстым умылымаш: тўн содержанийже, могай у шинчымашым пуымыжо.


	Калык ойпогым, поэтический да прозаический произведений-влакым, сылнымутым колыштын умылымаш Текстым туныктышо ден тунемше, диктор ден артист лудын кертыт. Текстын содержанийже почеш йодыш-влаклан вашмутым пуаш. Тўн шонымашым ончыкташ. Шўм-чон юарлымым шижтараш.

Учебный сынан текстым умылаш: цельжым рашемдаш, учебный заданий-влакым шуктымо алгоритмым чонаш (ыштышаш пашам посна ошкыл дене нергелаш), заданий шуктымашын кузе каен шогымыжым да лектышыжы аклаш. 

Колыштмо сылнымутан произведенийын ойыртемжым аклаш: жанржым палаш, сюжетын виянме радамжым почын пуаш, персонаж-шамычым кузе сўретлымым ончыкташ. Шке вашмутым классысе вес ученик-влакын вашмутышт дене танастараш, сылнымут шотышто шкендын да весе-шамычын шонымашыштлан акым пуаш. 

Колыштмо почеш шочмо да йот йылме дене лудмым ойыркалаш.

	Лудмаш

	Слог дене лудмаш гыч эркын-эркын тичмаш мут дене йўкын лудмашке куснымаш. Тидын годым чын да умылен лудаш тыршымаш. Лудмо писылык йочан шке шотан ойыртемже дене кылдалтшаш. Лудмо писылыкым эре ешарен шогыман. Тўрлӧ сынын текстым лудмо годым умылымаш, кажне йўкым чын да раш каласымаш, келшыше интонацийым кучылтмаш лийман. Препинаний знак-влак дене келшышын простой предложенийыште йўкым вашталтылмаш. Сылнымутан предложенийым лудмо годым эркын-эркын сылнылыкым ешарымаш, логический пауза ден интонацийым эскераш тўналмаш.


	Йўкын да шке семын 

лудмаш Слогым, мутым, предложенийым йўкын лудмаш. Слог дене лудмаш гыч тичмаш мут дене лудмашке ныжылгын куснымаш. Тидын годым чынлык да умылымаш лийшаш.

Тўрлӧ жанран текстым шке семын лудмаш.

Ойлымаш ден почеламутым сылнын лудмаш.

Сылнын лудмо йºн-шамычым кучылтмаш: интонаций, лудмо писылык, йўкын чияже (тембр), пауза. 

Почеламутым шарнен лудын пуымаш.


	Слогым, мутым, предложенийым йўкын лудаш. Тичмаш мут дене ныжылгын лудаш. Йочан шке шотан ойыртемже дене келшышын лудмо писылыкым ешараш. Препинаний знак-влакым шотыш налын, йўкым вашталтен, текстым лудаш.

Литературный произведенийым сылнын лудаш: логический паузым да интонацийым кучылташ, текст дене келшышын писылыкым эскераш. Сылнымутым (тудын ужашыжым) роль дене лудаш.

Шке семын лудаш: лудмо текстым умылаш, текстысе логический ужаш-влакым ойыраш, текст почеш йодыш-шамычлан вашешташ.

Текстым лончылаш: вуймутым, темым да сўретым шымлен,  текстыште мо лийшашым тогдаяш. Предложенийын темыжым, тўн шонымашыжым рашемдаш. Авторын шонымашыж ден шижмашыжым пенгыдемдыше верлам текстыште муаш.

Учебный, сылнымутан, научно-популярный текст-влакым танастараш: жанржым ончыкташ, ойыртемыштым палемдаш. Чоналтмыштым лончылаш, йылме сӧраллыкым эскераш.

Произведенийын вуймутысо смыслжым умылтараш. Туныктышын, тунемше-влакын темлыме вуймут кокла гыч утларак келшышыжым ойырен налаш.

	Предложений-влакым так чумырымо деч текстым ойырен моштымашым умылымаш

	Текстым чумырымо йӧн-шамыч: вуймут, абзац, автор. Книган вуймутшым да сӧрастарымым ончен, могай  содержаниян лийшашыжым тогдайымаш.

Текстын (главан, ужашын; произведений-влак сборникын (темыжым, тўн шонымашыжым, чо‰алтмыжым шкевуя рашемдымаш. Текстым смысл шот дене ужаш-шамычлан шелмаш да вуймутым пуымаш. Произведенийын вуймутшым умылымаш. «Молан автор шке произведенийжым тыге лўмден?» йодышлан вашештымаш. Тўшкан канашымашке ушнымаш: йодыш-влаклан вашешташ тунеммаш, тема почеш шке шонымашым ойлен моштымаш, йолташ-шамычын ойлымыштым колыштмаш, сылнымут текстлан энертен, мутланымашке шке ешартышым пуртымаш Справке сынан материалым да сўрет-шамычым кучылтмаш.

Йылмыште сылнештарыме йӧн-влакым кучылтмаш, текстын содержанийжым шкувуя рашемдымаш: туныктышын йодышыжо-шамыч почеш, тиде текстыште кучылтмо ойыртемалтше мут-влакым пуртен, эпизод-шамычым радамлен ушештарымаш, сюжетым каласкалымаш, сўрет-шамыч почеш ойлымашым чонымаш. Лончылымо сылнымут нерген шке шонымашым почын пуымаш. Лончылымо текстыште кучылтмо сылнештарыме йӧн-влаклан (танастарымаш, эпитет, гипербола) энертен, произведенийысе геройлан характеристикым пуымаш. Персонажым да событийым сўретлыше мут-влакым муын ончыктымаш. Туныктышын полышыжлан энертен, геройын молан лач тыге ыштымыжым лончылымаш. Икгайлык да кугун ойыртемалтме шот дене персонаж-влакын молан тыге ыштымыштым танастарымаш. Геройлан пуымо лўмым шотышко налын, авторын кучылтмо посна мутшо-шамычым эскерен, писательын шке персонажшым кузе аклымыж нерген рашемдымаш.
Темлыме план почеш геройлан характеристикым пуымаш. Шке шонымашлан энертен, геройын молан лач тыге ыштымыжым аклымаш.

Текстым тўрыс каласкалымаш: ужашын тўн шонымашыжым палымаш, энертышаш эн рўдӧ мут-влакым ойырымаш, вуймутым пуымаш, ужашын содержанийжым тўрыс каласкалымаш. Текстым логический ужаш-шамычлан шеледымаш. Кажне ужашлан да чумыр текстлан вуймутым пуымаш. Планым чонымаш. Тудым назывной предложений семынат чонаш лиеш, йодыш семынат йонгалт кертеш, адакше шкевуя шонымо савыртыш семынат ончыкталт сена. Темлыме ужаш почеш, тугак шке ойырен налме почеш выборочный каласкалымашым эрык дене шкевуя кучылтмаш: произведенийыште герой могай ончыкталтын (персонаж нерген ойлымашым чонаш полшышо мут ден ойсавыртыш-влакым текст гыч ойырен лукмаш),  действийын кушто лиймыжым сўретлымаш (адакат тидым ышташ полшаш текстысе мут ден ойсавыртыш-шамычым кучылтмаш). Икгайрак ситуацийым ончыктымо, шўм-чон шижмашым почылтарыше да герой-влакын сай пашам ыштыме шотышто лудмо тўрлӧ произведенийла гыч эпизод-шамычым ойырен ончыктымаш да танастарымаш.

Текстын тўрлӧ лиймыже: сылнымутан, учебный, научно-популярный. Тўрлӧ сынан текст-влакым танастарымаш. Учебный да научно-популярный текст-шамычым тичмашын да кўчыкын каласкалымаш. Тидын годым текстын тўн шонымашыжым арален кодыман. Книга (савыктыш)-влакын тўрлӧ лиймышт: произведениян книга, сборник книга, чумырымо сочинений-шамыч, журнал-влак, справочный савыктыш (справочник, мутер, энциклопедий). Тўрлӧ информаций-шамыч: научный, сылнымутан. Тидым рашемдаш книган тўжвал тўсшӧ, тудын справочный да сўретан материалже полшат. Книгам ямдылымаште кӧмыт тыршеныт, тудым кунам погаш тўналыныт да кунам ямдылен шуктеныт, книга могай кугытан да могай тираж дене лектеш – тыгай уверым верандымаш. Книган чоналтмыже: автор, вуймут, вуйлымаш, аннотаций, ончылмут, почешмут, сўрет.

Темлыме почеш, библиотекысе картотека почеш, тыгак шӧрлыкла гыч вигак книгам шке ойырен налмаш.
	Тўрлӧ сынан текст ден

паша. 
Текст.

Текст да так чумырымо предложений-влак.

Научно-популярный текст. 

Учебный текст.

Сылнымутан текстын научно-популярный деч ойыртемже.

Текстыште вуймут.
Вуймутлан энертен, тиде текстыште умбакыже мо лийшашым ончылгоч тогдайымаш.

Произведенийыште вуймут могай амал дене да молан пуалтмым рашемдымаш.

Туныктышын темлыме вуймут-влак кокла гыч эн келшышым ойырымаш. Текстлан тунемше-шамычын ямдылыме вуймутыштым чумырымаш.

Текстын темыже.

Текстын темыжым ончыч туныктышын полшымыж дене, вара шкевуя рашемдымаш. Текстыште янлык ден вольык, пўртўс, сар, ен-влак нерген ойлалт кертеш. Текстын темыжым рашемдымаш. Тидын годым произведенийын содержанийже шотышко налалтеш, мутлан: Кугу сарыште йоча-влакын полышышт, шошо пўртўс помыжалтмаш, кугыен  ден йоча-шамыч кокласе кыл нерген.

Текстын тўн шонымашыже.

Произведенийын тўн шонымашыжым чылан иквереш, мужыр дене, тўшка дене канашымаш. Ончыч туныктышын полшымыжлан энертымаш, вараракше шке гыч ыштымаш. Автор мом каласаш шонен, могай шоныашым весе-влак деке шукташ ылыжын, канашен кодымаш. Авторын шонымашыжым, шижмашыжым ончыктымо мут, мут сочетаний-шамыч.

Текст дене паша.

Текстлан планым чонымаш.

Текстын тўн шонымашыжым рашемдымаш. Кажне ужашын темыжым палымаш. Текстым логический ужаш-влаклан шеледымаш.

Текстыште энертышаш шомак-влак. Текстын ужашыже-влаклан вуймутым пуымаш. Ондак туныктышо полша, вара тунемше-шамыч шкевуя ыштат.

Текстым тичмашын

каласкалымаш.

Тўн шонымашым рашемдымаш. Текстым логический ужаш-влаклан шелмаш, кажне ужашын темыжым ончыктымаш. Ужашыште энертышаш шомак-шамыч. Ужашын содержанийжым каласкалымаш.

Текстым каласкалымаш.

Текстым кўчыкын да иземден каласкалымаш.

Тўн шонымашым ойыркалымаш. Текстым ужаш-шамычлан шеледымаш, кажне ужашын темыжым палемдымаш. Ужашыште энертышаш мут-влакым ойырымаш. Текстым каласкалымаште кучылталтше мут ден ойсавыртыш-шамыч.  Текстым кўчыкемдымаш. Текстым кўчыкын каласкалымаш.

Текстым ойыркален каласкалымаш.

Произведенийысе геройлан  характеристикым пуымаш. Тидлан текст гыч мут ден ойсавыртыш-влак ойырен лукталтыт. Тыште туныктышат полшен кертеш. Мут ден ойсавыртыш-шамыч текст гыч ойырен налалтыт, вара текст чоналтеш. Ондак ты пашаште туныктышо полша, вара йоча-влак шке гыч ыштат. Тўшкан чонымо план почеш герой нерген каласкалымаш.

Шке чонымо план почеш персонаж нерген каласкалымаш.

Текстын ужашыжым каласкалымаш.

Действий кушто кайымым, действий виянмаште эн тургыжландарыше тат кунам лиймым, геро-шамычын могай жапыште мом ыштымыштым да действий кунам тўналмым тўрыс ончыкташ манын, ужаш гыч мут ден ойсавыртыш-вдакым ойырен лукмаш. Тўшкан чонымо план почеш (тыште туныктышат полшен кертеш) ойырен налме мут ден ойсавыртыш негызеш текстым чонымаш.

Текстлан келыштарыме сўрет-шамыч почеш каласкалымаш.
Туныктышын полшымыж почеш сўрет-влакым лончылымаш: кӧ ончыкталтын, кунам да кушто тиде лийын. Сўретын кудо ужашлан келшымыжым палымаш, тиде ужашым лудын кодымаш. Сўретлан вуймутым пуымаш. Сўретлан келшыше ужашым каласкалышашлан энертышаш мут-влакым чумырымаш, ойлымашым чонымаш. Ты пашаште туныктышат полшен кертеш, тунемше-шамыч планым тўшканат, тыгак шкевуят чонат.

Книга дене паша.

Книга дене палыме лиймаш: книга ком, титульный лист, сўрет, вуймут.

Туныктышын полшымыж почеш темлыме кокла гыч иктыжым ойырен налмаш. Книган у кўчык содержанийже (аннотаций). 

Библиотека дене палыме лиймаш.

Алфавитан каталог. Каталоган карточке, тудын кўлешлыкше.

Темлыме списке почеш книгам ойырен налмаш. Книга нерген шке шонымашым возымаш.


	Эскераш: сўрет-влакым ончен лекташ, нуным текстын кудо ужашыжлан келшымыштым танастараш. Сўрет-шамычлан вуймутым пуаш.

Текстым лончылаш: сўрет-влак почеш ойлымашым чонаш манын, энертышаш мут-шамычым ойыраш, планым чонаш.

Книгам лончылаш: чоналтмыжым нергелаш: комжо, титульный листше, сўрет-влакышт, вуйлымашыже.

Темлыме списке почеш библиотекыште книгам ойырен налаш. Каталоган карточкын молан кўлмыжым умылтараш. Лудмо книга нерген шке шонымашым возен ончыкташ.

Текстлан планым чонаш: текстым ужаш-влаклан шеледаш. Кажне ужашлан вуймутым пуаш, энертышаш шомак-шамычым ойыраш, произведенийын тўн шонымашыжым рашемдаш (ондак тидым ышташ туныктышо полша, варарак тунемше-влак шкевуя ыштат).

Сылнымутан текстым каласкалаш: тичмашын (чыла сюжетный линийым шотыш налын), кўчыкын (иземден), тўн сюжетный линий-влакым веле ойырен), ойыркален (посна ужашым, произведенийысе герой-шамычым ончыктен).

Автор-влакын произведенийыштышт тарватыме тема-влакым танастараш. Тидын годым Российысе тўрлӧ калык гыч лекше писатель-шамычын возымыштым налман. Тўрлӧ калык ойпогын да сылнымутан произведенийыштын нравственно-эстетический могыржо ден ойыртемже-влакым лончылаш. Пример шотеш йомак-шамычым, йоча-влак, еш паша нерген ойлымаш-шамычым налман.



	Вашмутланыме арулык

	Кок але икмыняр ен коклаште мутланымаш (диалог). Диалогический кыл кучымашын ойыртемже: йодыш-влакым умылымаш да нунылан вашмутымпутым пуымаш, лудмо текст почеш шкеат йодышым шындымаш, ойлышо йолташетым тўткын колыштмаш, тудын кутырымыжым лугыч ыштыман огыл: тыматле  койышым ончыктен, шке шоныметым каласымаш. Вашмутланыме годым кўлеш нормо-влакым эскерымаш.

Колыштшо-влаклан ик енын ойлымыжо (монолог) – кутырымашын ик ойыртемже. Шке каласкалымаште кучылташ йылмысе сылнештарыме йӧн-влакым ойырен налмаш да нунын ден пайдаланымаш: танастарымаш, антоним, синим, гипербола, олицетворений. Илыш гыч налме шке шонымашым мут-влак полшымо дене почын пуымаш. Чатка кышкарышке пуртен,  шке каласкалымашым чонымаш. Авторын шонкалымашыжым лончылымаш. Каласкалымаште текстым тўн шонымашыжым почын ончыктымаш.

Устный сочинений. Тудо лудмо произведенийын але ужашын умбакыже кузе шуйнымыж нерген лийын кертеш. Сўрет-влак почеш, темлыме тема почеш кўчык ойлымашым чонымаш.
	Диалог

Мутланыше йолташетын йодыш-влакланже вашештымаш. Вашмутланымаш правил-влакым эскерымаш. Шымалык, ныжылгылык – вашмутланымашын икымше правилже. Йолташетлан йодышым пуымо правил-шамычым шекланымаш. Йодыш пуымо годым ӧрмашым, шўлыканмым, сӧрвалымашым ончыктымаш.

Монолог

Пуымо темылан каласкалымаште тўн шонымашым рашемдымаш (мом тый пеш кўлешаным ккласынем ыле). Каласкалымаште йылмысе сылнештарыме йӧн-влакым кучылтмаш. Каласкалымашын чоналтмыже. Шке каласкалымашым весе-шамычлан ончыктымаш (презентаций).

Устный каласкалымаш

Лудмо произведенийын, ончымо сўрет-шамычын темыштым рашемдымаш (автор лач тидын нерген каласкалаш шонен), Произведенийын тўн шонымашыжым палымаш (автор мом эн кўлешанжым ойлаш шонен).

Устный каласкалымашын темыже да тўн шонымашыже. Йылмысе сылнештарыме йӧн-влакым каласкалымаште кучылтмаш. Каласкалымашын чоналтмыже. Шке каласкалымашым весе-шамычлан ончыктымаш (презенентаций).


	Коктын але икмынярын мутланымашке ушнаш: йолташетын йодышыжым умылаш да, шымалыкым ончыктен, нунылан вашешташ. Вашмутланыме годым йолташет-влакын марий йылмым кузе палымыштым шотышко налаш. Вес калыкын йочашт марла мутланымышт годым, йылме дене кылдалтше йодышым канаша, полыш кидым шуялташ.

Кузе, кушто, кунам, молан йодышан вопросительный предложений-шамычым чонаш.
Пуымо темылан шке гыч каласкалымашым  чонаш. Тидын годым логикын йодмыжым шукташ, чыла радамлен пуаш, тўн шонымашым пенгыдемдаш, шонымым негызлен кодаш.

Колыштшо-влакын ойыртемыштым шотышко налын, устно изирак ойлымашым, лудмо книга нерген шке шонымашым, шонкалымаш сынан текстым ямдылаш.


	Возымо йылмын арулыкшо

	Возымо йылмын нормыжо-влак: содержанийын вуймут дене келшен толмыжо (темым почын пуымаш, действий кушто лиймым ончыктышо вер-шамыч, геой-влакын койыш-шоктышыштым сўретлымаш, произведенийын жанрже). Пуымо темылан ойлымашым, лудмо книга, текст нерген шонымашым серымаште, тыгак повествований, описаний да шонкалымаш сынан текстлаште сылнештарыме йӧн-шамычым (танастарымаш, антоним, синоним) кучылталтмаш.
	Шке шонымашетын темыжым рашемдымаш: тый мо нерген каласкалынет ыле. Каласкалымашын тўн шонымашыжым палемдымаш: тыйын ойлымаштет эн кўлешанже мо улеш. Возымо йылмыште каласкалыме годым кучылталтше сылнештарыме йӧн-влак. Текстын тўрлӧ лиймыже: каласкалымаш (повествований), описаний, шонкалымаш (рассуждений). Возымо йылмын чоналтмыже. Ойлымаш але отзыв сынан устный сочинений.


	Изи ойлымашым, лудмо книга, текст нерген шонымашым возен ончыкташ.

Серен ончыктышашетын темыжым рашемдымаш. Тый мо нерген ойлышашетым кўчыкын возаш.

Могай тўрлӧ текстым кучылтын возаш тўналат, ончылгоч рашемдаш: каласкалымашым (повествованийым), описаний, шонкалымашым (рассужденийым).

Тўрлӧ текстым кучылтмо дене келшышын сылнештарыме йӧн-шамычым ойырен налаш.



	Йоча мом лудшаш

	Марий калыкын поян ойпогыжо. Марий писатель ден поэт-влакын сылнымутышт: С.Г. Чавайн, Н.С.Мухин, В.А.Мухин (Сави), В.М.Упымарий, 

Г.Г Эвайн, Н.И.Казаков, И.И.Осмин, Йыван Кырля, Л.Ф.Орай, Н.С.Лекайн, А.С.Мичурин-Азмекей, К.К.Васин, В.С.Юксерн, А.И.Бик, В.Н.Косоротов, Ю.М.Артамонов, М.С.Емельянов, В.М.Иванов, Б.Г.Данилов, В.Ф.Сапаев, Пет Першут, К.И.Беляев, Г.И.Матюковский, Н.П.Егоров, В.Ф.Чалай, М.И.Якимов, М.С.Майн, В.М.Регеж-Горохов, В.Б.Исенеков,Э.В.Анисимов, В.С.Юксерн, Д.Ш.Исламов, Г.В.Иванов, А.Ф.Федоров.

Йоча-влаклан келшен толшо руш, тыгак пошкудо татар, чуваш, башкир калыкын, марийын родо тукымжо мордва, удмурт, эстон, финн, венгр калыкын сылнымутышт. Кумдан палыме вес элласе сылнымут мастар-шамычын мураршашышт. Историй, приключений сынан литератур, фантастика, научно-популярный, справочно-энциклопедический литератур, «Кече» журнал, «Ямде лий» газет.

Йоча утларакше мо нерген лудшаш: шочмо эл, пўртўс, икшыве, янлык, поро да осал нерген. Мыскара сынан текстат налалт кертеш.

Марий да Российысе моло калыкын ойпогышт. Йомак, тушто, муро, калыкмут, шотлеммут. Кугурак йомак-влак. Йочалан сай сылнымутым пӧлеклыше марий автор-шамыч. Российысе да вес элласе писатель-влакын икшывылан возымо сылнымутышт. Йоча «Кече» журнал.

Йоча мо нерген нерген  лудшаш

Икшыве, пӱртӱс, ен-шамыч кокласе кыл, животный да шочмо эл нерген, тыгак приключенческий литератур, фантастика налалт кертеш. Российысе моло калыкын йочалык литературжо. Кумдан палыме автор ден произведений-влак темлалтыт.
	
	

	Литературоведческий ямдылалтмаш

	Сылнештарыме йӧн-влакым умылымаш: танастарымаш, метафор, олицетворений, гипербол, ончыктымо сўретлан келшыше йўк-шамычым кучылтмаш (звукозапись), мутлан:  вуэм тура турий мура. Ю.Чавайн, икгайрак кончыш кум гана лийшаш (повтор). Нуным туныктышын полшымыж дене ойырен лукмаш да молан кучылталтмыштым рашемдымаш.

Литературный умылымаш-влак: сылнымутан произведений, сылнештарыме образ, мут мастарлык, автор, сюжет, тема. Произведенийыште ончыктымо герой: тудын портретше, кутырымыжо, пашаже, шонымашыже. Автор шке геройжым пагала але уке, тогдайымаш. Каласкалыше енын (рассказчикын) ойыртемже.

Чоналтме шотышто ойын тўрлӧ лиймыже:  каласкалымаш (повествований, описаний) пўртўс сўрет-пейзаж, портрет, оралтын кӧргӧ тўсшӧ-интерьер). Геройын шке ойлымыжо (монолог), геройын моло-шамыч дене мутланымыже (диалог).

   Прозын да почеламутын йылмыже. Почеламутын негызше: ударениян да ударенийдыме слог-влакын келыштаралт толмышт (ритм), почеламут корнылаште вашлиялтше икгай йўк-шамыч, мутлан: сылне сад – мемнан элна. Куанен ме илена. И.Осмин; мо тугай мокшинче, ивина ок шинче. М.Казаков; поэтический образ. 

   Историко-литературный умылымаш-влак: калык ойпого да авторын возымо сылнымутшо.

   Лудшаш произведений-шамычын жанр шотышто тўрлӧ лиймышт: изирак ойпого (аза малтыме муро, модыш-воштылтымаш мыскара), кугурак ойпого (йомак, басне).

   Писательын возымо сылнымутан йомакше. Йомак-влакын чоналтме ойыртемышт: мутаршашышт, чоналтмышт (композиций).

   Йочалык «Ямде лий» газет ден «Кече» журналеш савыкталтше ойлымаш, изи пьесе, почеламут, басне, очерк, статья-шамыч. Марий произведений-влак дене пырля марландыме руш да вес элласе мутмастар-влакын возыктымыштым лудыктымаш.
	Калык ойпого: йомак, муро, шотлеммут, Российысе калык-влакын калыкмутышт. Тӱрлӧ жанран произведений-шамыч: ойлымаш, почеламут, йомак. Прозо да почеламут семын возымо сылнымут. Произведенийын темыже. Произведенийын тӱн шонымашыже. Действий виянмаш. Произведенийын геройжо. Геройын койыш-шоктышыжо. Сылнештарыме йӧн-влак: танастарымаш, метафор, гипербол.


	Калык ойпого-влакым  жанр шотышто  тӱшкалаш, сылнымутын жанрже-шамычым танастараш. Жанр-влакын лӱмыштым каласаш да кажнын ойыртемжым ончыкташ.

Тема, жанр да йылме шотышто тӱрлӧ калыкын йомакыштым танастараш. Тунемме негызеш литературоведческий умылымаш ден термин-шамычым палаш.

Тӱрлӧ жанран произведений-влакын ойыртемыштым эскераш, да эше ойыраш.

Лудмо да лочылымо текстыште сылнештарыме йӧн-шамычым: танастарымашым, метафорым, олицетворенийым, гиперболым – эскераш да эше муаш.



	Тунемше-влакын сылнымут дене негызлалтше творческий пашашт

	Текстыште тӱрлӧ позицийым умылен налмаш: илыше сӱретым модын ончыктымаш, роль дене лудмаш, модын ончыкташ келыштарымаш, модын ончыктымаш. Текстым тӱрлӧ семын умылтарымаш, смыслжым почын пуымаш: ойлен, мут дене сӱретлымаш; каласкалымашын тӱрлӧ йӧн-влакшым кучылтмаш (тичмашын, ойыркален, кӱчыкемден, сылнештарен, шке гыч творчествым пуртен). Лудмо да лончылымо сылнымут негызеш тугайрак текстым шке гыч чонымаш.


	Лудмым модын ончыктымаш

Модын ончыкташ манын, лудмо текстын посна ужашыжым ойырен налмаш. Текстысе тӱрлӧ йӧным кузе модшашым умылен налмаш. Модын ончыктымаште сӧрастарыме йӧн-влак: мастарын кучылтмо интонаций, шӱргывылышым модыктымаш (тарватылмаш), кид дене ончыктылмаш, лупшкедылмаш, солкалылмаш. Текстым мастарын модын ончыктымаш.

Роль дене лудмаш

Роль дене лудшаш ужашым ойрен налмаш. Текстыште тӱрлӧ рольын могай улмыжым рашемдымаш.

Роль дене лудшаш текстыште сӧрастарыме йӧн-шамычым кучылташ ямдылалтмаш: тӱрлӧ интонацийым кычалмаш, кӱжгӱ да вичкыж йӱк дене пайдаланымаш, ойым писын да шуэн ойлымаш. Роль дене лудмаш.

Модын ончыкташ келыштарымаш (инсценирований)

Модын ончыкташ ужашым ойырен налмаш. Ужашысе роль-влакын могай улмыштым умылымаш. Инсценированийыште кучылтшаш сӧрастарыме йӧн-шамыч: поян интонаций, шӱргывылышым модыктылмаш, кид дене солкалылмаш. Ямдылыме ужашым модын ончыктымаш.

Мут дене с¢ретлымаш

Мут дене сӱретлаш лудмо текст гыч ужашым ойырен налмаш. Тиде ужашын содержанийжым почын пуаш полшышо мут дене мут сочетаний-влак. Ужашым мут дене сӱретлымаш.

Устный сочинений.

Лудмо произведенийын темыжым устный сочиненийыште почын пуымаш (автор мо нерген каласаш шонен). Произведенийын тӱн шонымашыжым рашемдымаш (писатель мом эн кӱлешаным каласаш шонен). Устный сочиненийын тема ден тӱн шонымашыже. Йылмысе сылнештарыме йӧн-влакым кучылтмаш. Устный сочиненийын чоналтмыже. Устный сочиненийым каласен. ончыктымаш.
	Сылнымутан произведенийым але тудын ужашыжым инсценироватлаш: роль дене лудаш, модын ончыктымашке ушнаш; герой-влакын ойыртемыштым ончыкташ тыршаш, тидын годым тӱрлӧ сӧрастарыме йӧн-шамыч дене пайдаланаш: кӱжгӱ да вичкыж йӱкым кучылташ, писын але шуэн ойлаш, йӱк чиям (тембр) вашталташ, тӱрлӧ интонацийым кычалаш, шӱргывылышым модыкташ, кид дене солкалаш; модмашке ушнышо ученикым кушан да кузе верандаш кӱлмым (мизансцена) рашемдаш.

Устный сочиненийым ямдылаш: авторын шонымашыжым почын пуаш, произведенийын тӱн шонымашыжым ончыкташ, йылмысе сылнештарыме йӧн-влакым кучылташ.

Устный сочиненийым ойлен ончыкташ.




Тунемме ий мучаште марий йылме дене йоча мом палышаш да ыштен моштышаш
III класс

Палыдыме текстым ик минут жапыште икымше пелий мучаште 55-60 мутым лудын шуктышаш, кокымшо пелийыште -60-70 шомакым;

-лудмо годым сылнылык верч тыршышаш: логический паузым, ударенийым да интонацийым эскерышаш;

· текстын содержанийжым тичмашын але ойыркален каласкалышаш;

- геройым сўретлен ончыктышо мут ден айсавыртыш-влакым палемдышаш;

- лудмо текст почеш планым чонышаш да содержанийым кўчыкын каласкален пуышаш;

-лудмо почеш шке шонымашым пенгыдемдаш манын, текст гыч ужашым лудын ончыктышаш;

· сылнымутысо геройын образшым лончылаш тўналшаш: персонажым автор могайым сўретлен, геройын илышыж гыч мо пале, персонаж могай, койыш-шоктышыжо пашаштыже, шонымаштыже да йылмыштыже кузе коеш, авторлан, шкаланже геройжо келша але уке;

· герой нерген шке шонымашыжым каласен кодышаш але сочинений семын возен ончыктышаш;

· темлыме списке почеш, картотек дене пайдаланен, книгам библиотекыште шке ойырен налшаш да лудшаш;

· наизусть 13-15 почеламутым палышаш.

Тунемше мут ужаш-влакым: мутвожым, мутмучашым да суффиксым палышаш, ойлымаш ужаш гыч лўм мутым, пале мутым, глаголым, почеш мутым, главный член гыч подлежащий ден сказуемыйым да второстепенный член-влакым шинчышаш;

· арун да чаткан, йонылыш деч посна ончен возен налшаш, серыме писылык тыгай лийшаш: икымше пелийыште 1 минутышто 35 буква, кокымшо пелийыште – 45 буква; 50-55 шомакан диктантым серышаш; возен налме да диктовка почеш серыме годым тунемме орфограмм-влакым шекланышаш, мутлан: пенгыде да пушкыдо согласный йўк-влакым чын ончыктымаш, тўрлын йонгалтше йон; да пич согласный-влакым ик семын серымаш, ударенийдыме ö, о,; e гласный мучашан тўрлӧ ойлымаш ужашым гармоний закон дене келыштарымаш, почеш мутым посна возен ончыктымаш да молат;

· предложений мучашеш. интонаций дене келшышын точкым, вопросительный да восклицательный знакым шындышаш;

-
схеме дене келшышын. фонетический лончылымашым ыштышаш;

-
раш морфеман мутым состав шот дене лончылышаш;

· ойлымаш ужаш-влакым нунын грамматический ойыртемыштлан энертен палышаш, мутлан, лўм мут предметам ончыкта, тудо-числа да падеж дене вашталтеш;

предложенийыште мут-влакын икте-весе дене кылдалтмыштым палемдышаш, мут сочетаний-влакым ойырен лукшаш;

· предложенийым синтаксис могырым лончылышаш, тўн да второстепенный член-влакым ойырышаш да йодыш почеш шомак-влак кокласе кылым рашемдышаш;

· тўшкан ыштыме 3-4 пунктан план почеш 50-60 мутан изложенийым серышаш;

-пырля чонымо план почеш 9-10 предложениян (50-60 мутан) сочиненийым возышаш

Тунемше-влакын шинчымашыштым аклыме нормо-влак

Тўналтыш класслаште тунемше-влакын шинчымашышт ден моштымашыштым аклыме нормо-влак тунемме материалым пенгыдын да келгын умылен налаш йоча-влаклан полшышаш улыт.
Нине нормо-влак йоча-шамычын кузе тунеммыштым эреак терген шогаш, почеш кодмыштым да умылен шуктыдымыштым пытараш, начар отметкым налмыштлан корным петыраш йӧным пуат.
Тунемше-влакын шинчымашышт ден моштымыштым чын аклымаш - туныктышын пашаштыже процент верч тыршымым корангдаш, туныктышо ден тунемше-влакын пашаштышт формализм деч утлаш полшышо пеш кўлешан йӧн.
Чын шындыме отметке йоча-влакым кумылын тунемаш тарата, лудын-возен моштымо усталыкым чарныде виянден толаш полша.
Тунемше-влакын шинчымашышт йодыштмо йӧн дене да возыктымо контрольный паша дене тергалтеш. Возыктымо контрольный паша тергышаш тема дене йоча-влакын теоретический материалым сайын тунем налмышт да тудым кучылт мошташ ямдылалт шумышт почеш веле эртаралтеш.
I. Классыште йўкын лудмым тергымаш да аклымаш
Туныктышо йочан кузе лудмыжым урокышто кече еда эскера, лудшаш книгасе текстым лончылымо годым рашемда. Тыге тунемшын йўкын лудын моштымыжо эреак тергалтеш. Тиде моштымаш кажне класслан палемдыме программын йодмыж дене келшышын аклалтеш.
Йоча-влакын лудмыштлан отметкым шындыме годым икжапыштак теве мо шотыш налалтеш: лудмо текстым умылымаш; лудмо йӧн; чын, икшырымын писын, сӧралын лудмаш; каласкален моштымаш; текст дене пашам ыштен моштымаш

III класс
«5» отметке шындалтеш:
–тунемше мом лудмыжым умыла, I пелийыште тичмаш мут дене чын лудеш, неле мутым слог дене лудеш; ик минутышто, шагал гын, 55 мутым лудын шукта; II пелийыште чыла мутым тичмашын лудын кертеш, ик минутышто, шагал гын, 60-65 мутым лудын шукта;
–текстым сылнын лудеш, логический ударений ден паузым ыштен мошта;
–изи текстым ужашлан шкевуя шеледа, тўнжым ойыра, мо нерген лудмыжым каласкален пуа, грамматически чын ойла;
–предложенийыште мутын значенийжым умыла, герой-влакым да пўртўсым сўретлаш авторын кучылтмо мут ден ойсавыртышым шкевуя муэш;

–почеламутым наизусть сайын пала да сылнын каласкален мошта.
«4» отметке шындалтеш:
–тунемше текстым умылен, сылнын, тичмаш мут дене, южо неле мутым слог дене лудеш, I пелийыште ик минутышто, шагал гын, 40 мутым лудын шукта; II пелийыште тичмаш мут дене лудеш, ик минутышто, шагал гын, 55 мутым лудын шукта, мутышто паузо ден логический ударенийым ыштымаште 1-2 йонылыш вашлиялтеш;
–лудмыжым каласкалыме, текстым ужашлан шеледыме, туныктышын кўштымыж почеш ойлымаште кўлеш эпизодым мумо годым изирак 1-2 йонылышым ышта; 
–мом лудмын тўн шонымашыжым чын умыла, но раш каласен ок мошто;
–почеламутым наизусть пала, сылнын, каласкален кертеш, но южгунам изи йонылышым ышта (пачаш-пачаш ойла, паузым кужун шуя да молат) 
«3» отметке шындалтеш:

–тунемше слог дене лудеш, южо-мутым веле тичмашын лудын кертеш, I пелийыште ик минутышто, шагал гын, 35 мутым лудын шукта; II пелийыште тичмаш мут дене лудаш тўналеш, ик минутышто, шагал гын, 50 мутым лудын шукта, 3-5 йонылышым ышта (буквам, слогым, мутым луга, лудде кода, верышт дене алмаштылеш, мутышто ударенийым йонылыш каласа);
–мом лудмыжым радам дене каласкала, тўн шонымашым ойыра, текстым ужашлан туныктышын полшымыж дене шеледа, ойлымаштыже йонылышым ыштылеш, нуным туныктышын полшымыж дене веле тӧрлата; почеламутым наизусть ойла, но сайын ок пале, ик йўк дене лудеш.
«2» отметке шындалтеш:
–тунемше, йўкшым вашталтыде, слог дене лудеш, I пелийыште ик минутышто 30 мут наре лудын шукта; II пелийыште слог дене, южо мутым веле тичмашын лудеш, ик минутышто 50 мут наре лудын шукта;
–йонылыш деч шуко ышта; лудмыжым йонылыш каласкала, тўн шонымашым ойырен ок керт, текстым ужашлан ешартыш йодыш почешат шеледен ок мошто;
–почеламутым наизусть тўрыс каласен ок керт.
Мӧнгыштӧ лудмым тергымаш да аклымаш
Йоча книгам мӧнгыштӧ шкевуя лудмым аклыме годым, тунемше-влакын тыгай шинчымашышт ден моштымашышт:

–йочан книгам палымышт да лудаш ойырен налын моштымышт; 

–книгам (произведенийым) лудын, содержанийжым умылен да текст дене сўрет почеш каласкален моштымышт тергалтеш;
–отметке шушаш урокын темыж почеш литературым йочан арня еда мыняр лудмыжым шотыш налын шындалтеш. 

Тунемше тынар лудшаш: II классыште - 1-5 стр.; III классыште - 10-12стр. (I пелий), 20-25 стр. (II пелий); IV классыште -20-25 стр.(I пелий), 30-35 стр. (II пелий).
Мӧнгыштӧ лудмылан чырык да идалык мучаште отметке ок шындалт, но лудмым пўтынек аклыме годым шотыш налалтеш.
III класс
«5» отметке шындалтеш:
–тунемше шушаш урокын темыж почеш сылнымутан произведенийым мӧнтыштӧ шке лудеш, да туныктышо тудым ок эскере;
–темлыме книга-влакым шке ойырен налын кертеш, туныктышын темлыме тема дене книгам каласыме тўжвал тўсшӧ дене вашке муэш, шкенжын лудын-умылен кертмыжым шотыш налын, тудым куштылгын акла;
–лудмо нерген вашмутым пуаш ямдылалтмыж годым книга дене пашам ыштен моштымыжым ты жаплан келшышын тўрыс почын ончыкта, чыла дене пырля канашаш эреак ямде, текстын тичмаш шонымашан ужашыжым ойырен да тудым каласкален пуэн кертеш, тыгодым тўрлӧ йӧным кучылтеш: чыла раш каласкала але ужашыжым кўчыкын умылтара, але мутшо дене сўретлен пуа;
–мӧнгыштӧ лудмым тергыме уроклаште лончылымо книга-влакым возышо писатель-шамычын 1-2 произведенийыштым вашке да чын каласа.
«4» отметке шындалтеш:
–тунемше темлыме книга-влак коклаште кўлешыжым шкевуя пален кертеш, туныктышын темлыме тема дене книгам каласыме тўжвал тўсшӧ дене муэш, шкенжын лудын-умылен кертмыжым шотыш налын, тудым акла;
–лудмо нерген вашмутым пуаш ямдылалтмыж годым туныктышын ушештарымыж почеш шке моштымыжым почын ончыкта, мӧнгыштӧ лудмым тергыме урокышто тўшкан канашымашке ушна, лудмо книган содержанийжым туныктышын йодмыжо але ончычак темлыме план почеш каласкала, тыгодым йонылыш лийын кертеш, лудмо нерген шке шонымыжым почын пуа;
–мӧнгыштӧ лудмым тергыме уроклаште лончылымо книгам возышо писательын 1-2 произведенийжым каласа.
«3» отметке шындалтеш:
–тунемше темлыме книга-влак коклаште кўлешыжым шкевуя муын кертеш, туныктышын темлыме темылан книгам оиырен налеш, но умылен лудын кертмыжым чылаж годымак шотыш ок нал; мӧнгыштӧ лудаш темлыме деч ятырак шагал лудеш, туныктышо эреак ушештарен шогышаш;
–мӧнгыштӧ лудмым тергыме урокласе тўшка пашашке кумылын ок ушно;
–тыгай урокышто тунемме книгам возышо писательын произведенийжым каласен кертеш, но сылнымутан произведений-влакын авторыштым ойлымо годым йонылышымат ышта.
Мӧнтыштӧ лудмым тергыме уроклаште йоча книга дене ыштыме пашалан III классыштат «2» отметке огеш шындалт. Амал тўрлӧ лийын кертеш: йоча лудаш тунем шуын огыл але библиотекыште кўлеш книга уке, але школ ден библиотек пашам ваш келшен огыт ыште. Туныктышо чыла чаракым пытараш полшышаш да лудаш йочам порын кумыланденак шогышаш.
Грамматика, чын да арун возымо, йылмым лывыртыме дене шинчымаш ден моштымым тергымаш да аклымаш
1. Ойлымо вашмутым аклымаш
Йодыштмаш – тўналтыш класслаште тунемше-влакын нине ужаш дене шинчымашышт ден моштымыштым аклыме пеш кўлешан йӧн. Ойлымо вашмутлан отметкым шындыме годым теве мо шотыш налалтеш: 1)вашмут тўрыс да чын мо; 2) каласкалымыжым тунемше кузе умылен; 3) радам дене каласкала мо да ойлымо йылмыже могай.
Тунемшын тичмаш вашмутшо, поснак III - IV класслаште, туныктышын темлымыж почеш кўрылтде каласкалыме лийшаш да тунемше материалым сайын умылымыжым ончыктышаш: вашмутшым (правилым, определенийым) йоча шке примерже дене пенгыдемден моштышаш, туныктышын кўштымыж почеш текстыште кўлеш грамматический категорийым (предложений членым, ойлымаш ужашым, мутын ужашыжым, падежым, числам, жапым да молымат) палышаш; темлыме правиллан мут-влакым муын, нунын возалтмыштым умылтарен моштышаш, практический упражненийым ыштыме годым да эн ончычак мутым тўрлӧ йӧн дене (буква ден йўкым умылтарыме, состав дене, морфологически) лончылымо годым, тыгак предложений нерген каласкалыме годым шинчымашыжым шкевуя да чын кучылтшаш.
Изи школьник-влакым ойлаш туныктымо тўналтыш жапыштак нунын вашмутышт ўшандарыше, негызлыме лийшаш, шкевуя каласкален, йоча-влак ойыштым чын чонышаш улыт (шонымым радам дене каласкален пуат, мутым кучылтмо, предложений ден мут сочетанийым чонымо шотышто литературный йылмын нормыжым огыт пудырто).
«5» отметке шындалтеш:

тунемше тичмаш да чын вашмутым пуа; программыште палемдыме материалым сайын умылен налын; вашмутшым шке примерже дене пенгыдемда; мут ден предложенийым лончылымо, тунемме грамматический категорийым текстыште палыме годым шинчымашыжым шкевуя да чын кучылтеш, мутын кузе возалтмыжым да препинаний знак шындымым умылтарен мошта; вашмутым радам дене, кўрылтде каласкален пуа, ойлымыж годым йылме шотышто йонылышым ок ыште, но ик изи экшык лийын кертеш.
«4» отметке шындалтеш:
тунемше «5» отметкылан палемдыме требований дек лишемше вашмутым пуа, но ойлымыж годым йылме шотышто, тыгак чын каласыме правиллан примерым ешарыме, текст дене пашам ыштыме, мут ден предложенийым лончылымо годым ик-кок йонылышым ышта да шкевуя але туныктышын изиш полшымыж дене тӧрлата.
«3» отметке шындалтеш:
тунемше каласкалыме материалым пўтынь налмаште умыла, но вашмутшо тўрыс огыл, туныктышо шке йодышыж дене полша; йоча правилым шке примерже дене пыкше пенгыдемда; текст дене пашам ыштыме, мут ден предложенийым лончылымо годым йонылышым ыштылеш да туныктышын полшымыж дене веле тӧрлата; материалым каласкалымыж годым радамым луга, кўрылтде ойлен ок керт, мутым кучылтмо, мут сочетаний ден предложенийым чонымо годым йонылышым ыштылеш.
«2» отметке шындалтеш:
тунемше кўлешан правилым але тунемме материал гыч шукыжым ок пале, правилым, определенийым каласымаште йонылышым ышта, нуным вес семын умылтара, мут ден предложенийым сайын лончылен ок мошто, туныктышын полшымыж денат шке йонылышыжым тӧрлатен ок керт; чарнен-чарнен ойла, каласкалыме радамым луга, йылме шотышто шуко экшык уло.
Тергыме жаплан программе почеш сайын тунем налаш да пенгыдемдаш кўлшӧ тўн правил ден теоретический шинчымашым ойлымо годым вашлиялтше ситыдымаш кугу йонылышлан шотлалтеш. Нунын кокла гыч поснак кумдан шарлышыже тыгай: правилым, определенийым умылыде тунем налмаш, шке примерым каласен да кучылт моштыдымаш.
Программысе южо йодыш йоча-влакым тыглай гына палдараш темлалтеш. Садлан нунын дене йоча-влакын шинчымашыштлан отметке ок шындалт.

